
Bi aukeretatik bat hartu behar duzu (A edo B)

A AUKERA

Kirolariak gara!

Aisialdian zinemara edo antzerkira joan gaitezke. Kontzeriu edo dantzaldi batera. Etxean ere gera
gaitezke edo erosketak egitera joan, baina biztanleriaren %72k kirola egitea aukeratzen du.

Zein kirol praktikatzen den galdetzen badugu, batek igeriketa esango du, beste batek korrika edo oinez
ibiltzea. Nor edo nork yoga, pilatesa edo spinninga ere aipatuko du. Eta, futbola, sagkibaloia, tenisa eta
euskal pilota ere ez dira urrun ibiliko. '

Adinak, sexuak eta norberaren helburuek zer ikusi handia dute kirolaren aukeraketan. Donostia Kirola
elkarteak eman dizkigun datuen arabera, gazieen artean, korrika egiteko ohitura handia dago, baita
futbolean aritzeko edo gimnasiora joatekoa ere. 36 urtetik gora, aldiz, oinez ibiltzea praktikaizen da
gehien,

Ekhi Gomez Donostiako kiroldegi bateko monitorea da. Berak dio azken aldian gehien praktikatzen
den kirola runninga dela: “Behobia-Donostia lasterketa da adibiderik garbiena: urtero ateratzen dituzte
1.000 dorisal gehiago eta izen-emateko aukera guztiak bete egiten dira. Eta ziur hurrengo urlean beste
1.000 aterako dituztela eta hauek ere bete egingo direla”, zehaztu digu.

Kirola taldean edo bakarka egin daiteke. Ekhiren hitzetan: “Haurretan oraindik kolektiboki
praktikatzen dira Kirol gehienak; baina, ondoren, indibidualki egiten direnetara jotzen dugu”. Futbola
bezalako kiroletan, nahiz helduak ere ibiltzen diren, gehien gazte jendea ibiltzen dela adierazi digu.

Generoari erreparatuz, Ekhik aipatu digu bere kiroldegian aerobikera oso gizon gutxi joaten dela eta
Spinning edo ziklo indoorrera gaur egun emakumezkoak gehiago direla. Bz ordea, igeriketara:
“Igeriketako taldean, nik esango nuke, %50ekoak ez baldin badira, %40 eta %60 direla nesken cta
mutilen kopuruak”.

Erlaxatzeko eta ongi pasatzeko aukerak ematen ditu kirolak. Forman egoteko eta linea mantentzeko
ere garrantzitsua da. Batzuentzat jagunekin egoteko aitzakia ere izaten da. Bitxia da, ordea, lehiaketarako
oso jende gutxik praktikatzen duela jakitea. Bkhik dioenez, kirola egin eta gero nabaritzen den sentsazio
hori da kirolariak bilatzen duena, Hala ere, batzuek praktikatzen dute medikuak esan dielako edo argaldu
nahi dutelako: “Kirolarekin, fisikoki aldatu egiten gara, baina batez ere burua aldatzen dugu: bizitza
ikuspuntu berri batetik ikusten hasten gara”, erantsi digu.

http:/fwww .ikasbil.net/ {moidatua)

GALDERAK (OHARRA: Parentesi artean dagoen zenbakiak zein lerrotan dagoen adierazten du.)

1.- Aditzak iraganean jarri: dago (7), dio (10), ateratzen dituzte (11), zehaztu digu (13), jotzen dugu
(15). (1 puntu)

2. Testningurua kontuan hartuz hitz hauen sinonimoak eman: gera (1), urrun (5), aterako (13),
erreparatuz (17), lagunekin (22), medikuak (24), argaldu (24). (1 puntu)

3.- Berridatzi esaldi hauek (1 puntu):

- Aisialdian zinemara edo antzerkira joan gaitezke (1). ( ahal )
- Zein kirol praktikatzen den galdetzen badugu (3}, ( .-.~Z ZET0)
. nahiz helduak ere ibiltzen diren (16). ( arren)
- medikuak esan dielako (24). ( bait-...)
4.- Testuaren ulermena. Kirol bat aukeratzerakoan zein faktore hartu behar dira kontuan? (1
puntu)

5 _ Testuaren ulermena.? Zein kirol praktikatzen da gehien eta nork praktikatzen du? (1 puntu)
6.- Testuaren ulermena.? Zertarako egiten da kirola? (1 puntu)
%~ Idatzi testuari edo gaiari buruz gutxienez 150 hitz. (4 puntu)

Maskotak

Robert Bierer psikologoak esan duenez, maskotak edukitzea ona da, batez ere haurrentzat eta
pertsona zaharrentzat. Etxeko txikienek hainbat gauza ikasten dituzte animaliekin biziz gero. Psikologoak
dioenez, maskotadun umeek enpatia handitzen dute. Animalicz arduratzen ikasten dute, eta, ondorioz,
pertsonak zaintzen trebatzen dira. Horregatik, uste du haur hauek bere buruarengan konfiantza handiagoa
daukatela, “txakurren eta beste animalia batzuen maitasuna baldintzarik gabekoa” delako. Azkenik,
etxean animalia izatea lagungarri izaten da familiako txikientzat, batez ere aldaketa handiak gertatzen
direnean.

Pertsona helduen kasuan, berriz, bi dira maskotak izateko arrazoi nagusiak. Bakardadeari aurre
egiteko primerakoak dira maskotak, Bestalde, Eli Lopez medikuak dioenez, “helduentzat onura fisikoa
dakar animalia izateak, bereziki txakurra”. Lopezek azaltzen duenez, adineko pertsona asko etxean
gelditzen dira egun askotan, “Baina txakurrak paseatzera irten behar duenez, beraiek ere paseatzera
ateratzen dira”,

Hala eta guztiz ere, maskota bat etxean edukitzeak ardura handia dakar. Animalien babeserako
elkarteek asko nabarmentzen dute erabakia ondo pentsatzea. Lopezek dicenez, familiako kide guztiek bat
etorri behar dute maskota etxean izateari buruz. “Haurrek animalia ekartzeko presioa egiten dute askotan,
baina gero gurasoei egokitzen zaie zaintzea". Psikologoak behin eta berriz aipatzen du erabaki horren
garrantzia. “Animaliak izaki bizidunak dira, eta ondo zaindu behar ditugu; etxera ekartzen baditugu, gure
1 ardurapean daude”.

Popezek aholku bat eman die erabakia hartzen ari diren familiei: animalia egokia bilatzea.
“Maskota guztiek ez dute arreta bera behar, Esaterako, errazagoa da arrain bati egunean behin jana
ematea, txakurra egunean bitan paseatzera ateratzea baino, ezta?”.

Animalien babeserako efkarteek inguiua egokia izatea eskatzen dute. Beraien ustez, animaliek

tokia, arreta eta zaintzea behar dituzte, Esaterako, pisu txikiak txarrak dira txakur handiak edukitzeko, eta
erabat baztertzen dute txakurrak egun osoa balkoian egotea.

Garranfzitsua da maskotentzat bizi-baldintza egokiak izatea. Guziiak berdinak ez badira ere,
gehien-gehienek albaitarfarengana joan behar dute. Kasu askotan legeak behartutako azterketak pasatu
behar dituzte, besteak beste, txertoak jdrtzeko eta osasuna kontrolatzeko,

hitp://www.ikasbilnet/, 2014,

GALDERAK (OHARRA: Parentesi artean dagoen zenbakiak zein lerrotan dagoen adierazten du.)

1.- Aditzak iraganean jarri: ikasten dituzte (2), daukatela (5), dakar (10), egokitzen zaie (16), eman die
(19). (1 puntw)

2.- Testuingurna kontuan hartuz hitz hauven sinonimoak eman: gelditzen (11), irten (11), askotan
(15}, Esaterako (20), ustez (22). {1 puntu)

3.- Berridatzi esaldi havek (1 puntu);

- animaliekin biziz gero (2). ¢ ba-...)

- maitasuna baldintzarik gabekoa delako (5). ( bait-.,.)
- Guztiak berdinak ez badira ere (25). ( Nahiz efa )

- legeak behartutako azterketak (26}. ( ceaBRt )

4.- Testuaren ulermena. Zein alde on ditu maskota bat edukitzeak? (1 puntu)

5.- Testuaren ulermena. Zer ardura dakar maskota bat etxean edukitzeak? (I puntu)

6.- Testuaren ulermena, Zein baldintza bete behar dira maskota bat etxean edukitzeko? (1 puntu)
77.- 1dazlan bat egin testuari edo gaiari buruz, gutxienez 150 hitz. (4 puntu)

Zuzentzeko, ebaluatzeko eta kalifikatzeko irizpideak

A. Azterketaren zatiak eta puntuazioaren banaketa

1.- Gramatika galderak -+ 3 puntu
2.~ Ulermen galderak — 3 puntu
3.- Idazlana =+ 4 puntu

B. Edukiak eta galdera motak

1.- “Gramatika galderak” zatian bi edo hiru galdera izanen dira eta orotara 3 puntu
balioko ditu. Honako arlo hauetaz galde daiteke:

L.1.- Sinonimoak. Ikasleak testun horretan bertan txertatzeko . moduko kide
berdintsua eman beharko da.

1.2.- Eratorpen atzizkiak. Ereduko eratorpen atzizkia aintzat hartuz, atzizki hori
bera duten hitz berriak eman beharko dira.

1.3.- Berridazketak. Aldaketa morfosintakiikoak egin behar dira; ez da ontzat
hartuko hiztegi mailako aldaketak egitea. Beti ere, testuko ereduaren adierakidea izan
behar du. Hitz gakoa emanen da.

14.- Aditzak. Aditzaren aldia-aldaketa eskatuko da, orainetik iraganera igarotzea
edo alderantziz.

2.~ “Ulermen galderak” zatian bi edo hiru galdera izanen dira, orotara 3 puntu balio
duelarik.

Bi motako ulermen galderak izan daitezke: zehatzak eta orokorragoak, Galdera
zehatzak testuari buruzko galdera zuzenak izanen dira, ikasleak informazioa testuan
bertan bilatu eta emateko. Edo galdera orokorragoak ere izan daitezke ikasleak ulermen
orokorra lortu duen jakiteko helburuvarekin: laburpen bat egitea (kasu honetan 50 bat
hitzekoa), gaia antzematea eta azalizea bi edo hiru lerrotan, testuko ideia nagusiak
ematea 4/5 lerrotan, testu osoan zehar informazioa bilatzea...

3.- “ldazlana” zatiak 4 puntu balioko ditu eta testuko gaiari buruz edo gaiak
iradokitzen duenari buruz gutxienez 150 hitzeko testua idatzi beharko da.



C. Zuzentzeko eta kalifikatzeko irizpideak

Azterketak —aukera zein baita ere— hiru sail edo zati nagusi izanen ditu:
gramatikarena, idatziaren ulermenarena eta idazmenarena.

1.- “"Gramatika galderak” sailean bi edo hiru galdera izanen dira eta orotara 3 puntu
balioko ditu. Honako arlo hauek hartuko dira aintzat: sinonimoetan, testuan txertatzeko
moduko kide berdintsua eman den; eratorpenari dagokion arloan, ematen diren hitz
atzizkidunak zuzenak diren edo ez; berridazketetan, aldaketa morfosintaktikoak egin
behar dira (ez da ontzat hartuko hiztegi mailako aldaketak egitea) testuko ereduaren
adierakidea emanez; eta aditzetan, aldiaren aldaketa zuzen egina dagoen begiratuko da.
Galdera bakoitzean 4 edo 5 item izanen dira, eta item bakoitzak — bere osotasunean—
ongi egon behar du 0,2 edo 0,25 kontatzeko.

2.- “Ulermen galderak” sailean bi edo hiru galdera izanen dira, orotara 3 puntu balio
duelarik,

Bi motako ulermen galderak izan daitezke: zchatzak eta orokorragoak.
Lehenbizikoak testuari buruzko galdera zehatzak, zuzenak, izanen direnez, informazioa
bilatu eta ongi emana dagoen begiratuko da. Hauetan, jakina, kontuan hartuko da
erantzun horiek zozen dauden, hau da, eskatutakoari lotzen zaion eta informazioa egoki
eman den. Galdera orokorragoetan aintzat hartuko da ikasleak emandako erantzuna
'egokia éta zuzena den, hots, testuaren edo testu-zatien edukia, oro har, ulertu duen.
Orobat, kontuan hartuko da baita ere ikasleak eman dituen erantzun horiek hizkuntzaren
aldetik ongi taxutuak dauden.

3.- “Idazlana” sailak 4 puntu balioko ditu eta testuko gaiari buruz edo gaiak iradokitzen
duenari buruz gutxienez 150 hitzeko testua idatzi beharko du ikasleak.

Gutxieneko hitz kopuru hori eman behar da. Horretaz gain, sail honetan bi
alderdi edukiko dira kontuan: ematen den gaia ikasleak nola garatzen duen eta
erabiltzen duen hizkuntza nolakoa den. Lehen alderdian hainbat erreferentzi puntu
izanen dira zuzentzeko eta ebaluatzeko garaian: idazlanaren koherentzia, egitura,
antolaketa, argudioen heldutasuna, gaiarekiko lotura, sormena, originaltasuna, jakintza
entziklopedikoen erabilera, beste gaiekiko lotura, e.a. Hizkuntzaren alderdiari
dagokionez, berriz, beste hauek hartuko dira aintzat: idatzitako testuaren egokitasuna,
kohesioa, zuzentasun gramatikala, ortografia, estiloa, hiztegiaren aberastasuna, e.a.

Baina kontuan hartu behar da, idazlanean bereziki zuzendu eta ebaluatuko dena
idazlanaren kohesioa eta zuzentasun gramatikala izanen dela. -




